
1. ՀՀ պետական եկամուտների կոմիտե
	04.06.2021թ․

	
	01/3-2/33823-2021

	Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Մաքսային հսկողություն անցկացնելիս մաքսային մարմինները ելնում են մաքսային հսկողության օբյեկտների, մաքսային հսկողության ձևերի և (կամ) մաքսային հսկողության անցկացումն ապահովող միջոցների ընտրողականության սկզբունքից՝ ԵՏՄ մաքսային օրենսգրքի 44-րդ, 45-րդ և 46-րդ գլուխներին համապատասխան: Մաքսային հսկողության օբյեկտները, մաքսային հսկողության ձևերը և (կամ) մաքսային հսկողության անցկացումն ապահովող միջոցներն ընտրելիս կիրառվում է ռիսկերի կառավարման համակարգ՝ ԵՏՄ մաքսային օրենսգրքի 50-րդ գլխով, ինչպես նաև ՀՀ կառավարության 03.10.2019թ. N 1327-Ն որոշմամբ սահմանված կարգավորումներին համապատասխան: Ռիսկերի կառավարման համակարգի միջոցով իրականացվող մաքսային հսկողության միջոցների ընտրողականության արդյունքում նախատեսված չէ ներմուծվող ապրանքների ամբողջ ծավալի նկատմամբ մաքսային հսկողության գործիքների կիրառում: Հետևաբար, նախատեսված ժամանակահատվածում ՀՀ կառավարության 20.10.2020թ․ թիվ 1708-Ն որոշմամբ սահմանված արգելքի նկատմամբ մաքսային մարմնի կողմից իրականացվող մաքսային վարչարարության տեսանկյունից ի հայտ են եկել ստորև ներկայացվող մի շարք խնդիրներ։ 
Ներքին շուկայում որոշ թուրքական ծագման ապրանքների առկայության վերաբերյալ տեղեկատվությունը կարող է փաստել այն մասին, որ դրանք ներմուծվել են տարբեր եղանակներով, ներառյալ՝ շրջանցելով մաքսային հսկողության միջոցառումները: Մասնավորապես՝ նախքան սահմանահատումը կարող են փոփոխված լինել ապրանքների պիտակները կամ փաթեթավորումը՝ հետագայում իրացման փուլում պիտակները վերականգնելով, ինչի արդյունքում կարող է ստացվել, որ թուրքական ծագման ապրանքները անարգել հատել են ՀՀ սահմանը։ Հնարավոր են դեպքեր, երբ ներկայացված փաստաթղթերով ապրանքների թուրքական ծագումը հիմնավորելու հնարավորություն առկա չէ, քանի որ ներկայացվող փաստաթղթերում առկա բոլոր տեղեկությունները վկայում են ապրանքի ոչ թուրքական ծագման մասին (օրինակ՝ ապրանքները մատակարարվում են վրացական կազմակերպության կողմից և ուղեկցվում են դրանց վրացական ծագումը հավաստող սերտիֆիկատով)։ 
Հետևաբար, կարծում ենք, որ անկախ այն հանգամանքից, որ Նախագծում ներառված չեն գործող որոշման 1․1 կետի 2-րդ ենթակետի և 3․1 կետի կարգավորումները՝ Նախագծով ևս չի կարգավորվում թուրքական ծագման բոլոր ապրանքների ամբողջական արգելքի հարցը՝ հաշվի առնելով այն հանգամանքը, որ որոշակի կատեգորիայի ապրանքների համար ներմուծման արգելքը կիրառելի չէ, ինչն էլ արդյունավետ մաքսային վարչարարության իրականացման ռիսկեր է առաջացնում։ Հետևաբար, թուրքական ծագում ունեցող ապրանքների ներմուծման ժամանակավոր արգելքի հետագա երկարաձգումը համարում ենք ոչ նպատակահարմար։

	
Չի ընդունվել
Նախագծի նպատակն է կանխարգելել թշնամական տրամադրված երկրից վերջնական սպառման ապրանքների ներմուծման միջոցով տարատեսակ վտանգների ներթափանցումը։ Թուրքական ծագման ապրանքների ներմուծման արգելքով ոչ միայն տնտեսական բնույթի սանկցիա է կիրառվում Թուրքիայի նկատմամբ, այլև անվտանգության տեսանկյունից դադարեցվում է Հայաստանյան աղբյուրներից Թուրքիայի պետական գանձարանի ֆինանսական սնուցումը: Միաժամանակ կանխարգելվում է թշնամական տրամադրված երկրից վերջնական սպառման ապրանքների ներմուծման միջոցով տարատեսակ վտանգների ներթափանցումը: Իսկ ինչ վերաբերվում է այն փաստարկին, որ ներքին շուկայում  առկա են տարբեր մաքսանենգ եղանակներով ներմուծված թուրքական ծագման ապրանքներ, ապա կարծում ենք, որ անհրաժեշտ է ուժեղացնել մաքսային հսկողության մեխանիզմները։ 




	Անկախ վերոգրյալ ռիսկերի առկայությունից Նախագծի ընդունումը նպատակահարմար համարվելու դեպքում՝ առաջարկում ենք Նախագծի 1․1 կետի 2-րդ ենթակետից հանել «ոչ թուրքական ապրանքանիշի» բառերը, քանի որ առկա են դեպքեր, երբ օրինակ թուրքական ապրանքանիշի հայաստանյան ներկայացուցչի կողմից 2019 կամ 2020 թվականների ընթացքում վաճառվել են թուրքական ծագման ապրանքանիշի ապրանքներ, որոնք դեռևս գտնվում են երաշխիքային սպասարկման փուլում: Հետևաբար, երաշխիքային սպասարկում իրականացնելու համար անհրաժեշտ է կարգավորել համապատասխան փաստաթղթերի ներկայացման պարագայում նաև թուրքական ապրանքանիշի ապրանքների մասերի ներմուծումը։

	Ընդունվել է

	Նախագծի 1․2-րդ կետում հղում է կատարված Նախագծի 1․1-ին կետի 5-րդ ենթակետին, մինչդեռ Նախագծի 1․1-ին կետը 5-րդ ենթակետ չունի։ Հետևաբար, Նախագծի 1․2-րդ կետը հստակեցման կարիք ունի։

	Ընդունվել է

	2. ՀՀ ֆինանսների նախարարություն
	01/2-1/8988-2021

	
	07.06.2021թ․

	Ս.թ. մայիսի 24-ի Ձեր թիվ 01/6975-2021 գրությամբ ներկայացված՝ «Հայաստանի Հանրապետության թուրքական ծագում ունեցող ապրանքների ներմուծման ժամանակավոր արգելքի մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
[bookmark: _Hlk73703726]Նախագծով առաջարկվում է ևս 6 ամսով երկարաձգել ՀՀ կառավարության 2020 թվականի հոկտեմբերի 20-ի թիվ 1708-Ն որոշմամբ (այսուհետ՝ Որոշում) հաստատված՝ թուրքական ծագում ունեցող ապրանքների ներմուծման արգելքը։ Ընդ որում, որպես Նախագծի ընդունման հիմնավորում, նշված է, որ թուրքական ծագման ապրանքների ներմուծման սահմանափակումը, կրելով տնտեսական բնույթ, իրենից ենթադրում է նախևառաջ անվտանգային բաղադրիչ, որով դադարեցվում է հայաստանյան աղբյուրներից Թուրքիայի պետական գանձարանի ֆինանսական սնուցումը, ինչպես նաև կանխարգելվում է թշնամական տրամադրված երկրից վերջնական սպառման ապրանքների ներմուծման միջոցով տարատեսակ վտանգների ներթափանցումը:
Այս կապակցությամբ, հայտնում ենք, որ 2020 թվականի վերջին քննարկման ներկայացված Որոշման ընդունման անհրաժեշտությունը հիմնավորվում էր նաև այն ենթադրությամբ, որ տվյալ ապրանքների ներմուծման սահմանափակման պարագայում հայկական շուկայում այդ ապրանքների պակասուրդ չի առաջանա, քանի որ դրանք հեշտությամբ կլրացվեն այլ շուկաներից Հայաստան ներմուծումների միջոցով, կամ տեղական արտադրության շնորհիվ։ Իսկ արդեն ս.թ. ապրիլին ՀՀ էկոնոմիկայի նախարարության կողմից ներկայացվել է թուրքական ծագում ունեցող ապրանքների ներմուծման ժամանակավոր արգելքով պայմանավորված` «Տեղական արտադրության և արժեշղթաների զարգացման աջակցության» Կառավարության միջոցառման իրականացման առաջարկը, որով նախատեսվում էր օժանդակել առանձին իրավաբանական անձանց և անհատ ձեռնարկատեր հանդիսացող ֆիզիկական անձանց կողմից նոր արտադրությունների կազմակերպմանը: Վերոնշյալ հարցի կապակցությամբ մասնավորապես, նշել էինք, որ անհրաժեշտ է գնահատել ՀՀ կառավարության նշված Որոշմամբ սահմանված սահմանափակումների փաստացի բացասական ազդեցությունը տնտեսության վրա, որից հետո միայն քննարկել դրանց չեզոքացման տարբերակները: Հակառակ դեպքում ստացվում է, որ մի կողմից իրականացնում ենք տնտեսական սահմանափակում, մյուս կողմից սուբսիդավորում ենք հենց մեր կողմից կիրառված սահմանափակման բացասական հետևանքները մեր դիրքորոշումը ներկայացվել է ս.թ. ապրիլի 22-ի թիվ 01/6-2/6137-2021 գրությամբ։

	






	Հաշվի առնելով վերոգրյալը՝ կարծում ենք, որ Նախագծի ընդունումը պետք է հենվի նախորդ Որոշման հետևանքների ախտորոշման վրա: Այդ կապակցությամբ, վերստին առաջարկում ենք Նախագծի հիմնավորման մեջ ներկայացնել գործող Որոշման ազդեցության գնահատականը տնտեսության վրա, դրա հիման վրա առավելագույն արդյունքի հասնելու տեսանկյունից քննարկել Նախագծում ներմուծվող ապրանքների ցանկի հնարավոր փոփոխությունը և առաջնահերթությունները։


	

	Միաժամանակ, հայտնում ենք, որ Որոշումն ուժի մեջ է մտել ս․թ․ հունվարի 1-ից և գործում է վեց ամիս ժամկետով մինչև հուլիսի 1-ը: Նախագիծը, սակայն, ենթադրվում է, որ ուժի մեջ կմտնի հուլիսի 10-ից։ Հետևաբար, առաջանում է 8 օր ժամանակային միջակայք, երբ այդ ապրանքների ներմուծման համար արգելք սահմանված չի լինի։

	Ընդունվել է 

	Բացի այդ, Նախագծի 1.2-րդ կետով առաջարկվում է որոշման 1․1-ին կետի 5-րդ ենթակետով սահմանված դեպքի արդյունավետ հսկողությունն իրականացնելու նպատակով, որպես ժամանման վայրի մաքսային մարմին, սահմանել Հայաստանի Հանրապետության պետական սահմանի Բագրատաշեն անցումային կետը: Այս կապակցությամբ, հայտնում ենք, որ որոշման 1․1-ին կետը 5-րդ ենթակետ չունի:

	Ընդունվել է

	Հայտնում ենք նաև, որ Նախագծի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:

	Ընդունվել է

	3. ՀՀ արդարադատության նախարարություն
	01/27.2/16943-2021

	
	16․06․2021թ․

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» Հայաստանի Հանրապետության կառավարության որոշման նախագծի վերաբերյալ

Ներկայացված «Հայաստանի Հանրապետություն թուրքական ծագում ունեցող ապրանքների ներմուծման ժամանակավոր արգելքի մասին» Հայաստանի Հանրապետության կառավարության որոշման նախագծի նախաբանում որպես ենթաօրենսդրական նորմատիվ իրավական ակտի ընդունման իրավական հիմք նշված են «Եվրասիական տնտեսական միության մասին» 2014 թվականի մայիսի 29-ի պայմանագիրը, ինչպես նաև Եվրասիական տնտեսական հանձնաժողովի 2017 թվականի մայիսի 17-ի N 21 կարգադրությունը:
Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ (…) ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

Ընդունվել է



